
Miqzaq laq smrmir irgar xaqzi zidawq  Khaqmiq baqxe mr-e Eq-eir-eq xaqzi-or xaqzi
ser-eq xaqzi!_Ghovtsovq tseir smr aqlar khawvngae, Zanrxar tseir nga agkhovq khawv lar
mir-a._Tseirngaq khovqg-anr zanrlaw xar-ir aq laer,_Tseirsmr khovg-anr ghovlawq tsovq-ir aq
laer javlar mir-a._Tseirngaq khovq-anr zanrlaw maq xar ber laer gaqngae, Zanrxar agyawv
tiqdziq maq dzer, Zaqgbaw zaqyur aqyawv tiqdziq dzerngae, Zanrxar mya-awr zaqghaq baq
nga jeir. Nyiq gha zanrxar agcaw suq naq panqngae, Zagbaw zaqyur surna maq pang leivg-a
jeir._Tseirsmr khovg-anr ghovlaw maq tsovq ber laer gagngae, Ghovtsov mya-awr tiqtanr
lavqduq ngaevq nga jeir._ Dawqpaeq caerdaevq aqcawq caer-anr durngae, Uqdu caermar surna
magq panq leivg-a jeir. Ghovtsovqg-ir laer da ma maq khaer, Zanrxar-ir laer da ma maq maeq
leivg-e mae. Ghovtsovq yawqpaev yawgkar haw-ir ber. Zanrxar yawqpyaev yawqcawq haw-ir
ber._Yomawv lov-aer xarma miq-iq mawvq law nar-aq, Maqovq signgae tirmir xe-ir ber.
Magqlmr signgae tiqcivq yuvqg-ir ber. Dawqgee ymrzaq khaqgu byoecoer sar-anr,

Da’nae zavgxeer smr siq dzaevkhawq lavqtav. Ma’nae iqlaeq smq pyaev joerjaer lavqov.
Ma’nae smr siq guvqla beedzawr dm-awr, Nyiq ghaq aqlavq manrlei lavgpar mr-ir ber.

Nyiq gha aqlavq manrlei lavgpar mrngae, Nyiq ghaq mawvq-e aqtsawr nger law nar-aq,

Nyiq gha parsaq zar-anr lavqgev maqlar, Nyiqgha parsaq zar-anr neeghoer lar-a jeir.

Nyiq ghaq agkeer manrlei keerkawq dig-ir ber. Nyiq gha agkeer manrlei keerkawq digngae,
Nyiq ghaqg mawvq-e aqtsawr nger law nar-aq, Nyiq keer kawqsaq zar-anr keergev maglar,
Nyiq keer kawqgsaq zar-anr neeghoer lar-a jeir. Nyiqgha dugkhaq cawqdov cawqdawr mrngae,
Nyiq ghaq mawvq-e aqtsawr nger law nar-aq, Dawrsaq zar-anr needav maglar,

Dawrsaq zar-anr neeghoer lar-a jeir. Nyiqgha maeqlar cawqdov cawqmyevq mrngae,

Nyiq ghag mawvq-e aqtsawr nger law nar-aq, Myevqsaq zar-anr needav magqlar,

Myevqsaq zar-anr neeghoer lar-a jeir. Miqza aqlmq mawrngae neema mawr,

Cirni mawrngae dawqpaeq siglar mir-a. Nyiq ghaq maq mawvq aqtsawr law nar-aq,

Ovqlaw parsi khawqdaq daq-awr, Tavglaw parboeq bema agkanr dmngae,

Mqciv tigmir yuvgjaq maq bya mawvq-a jeir. Nyiq ghaq mawvq-e aqtsawr law nar-aq,
Ovqlaw peeqgsiv khawqdaq daq-awr, Tavglawq ceq sawr ngaerbee dmngae,

Xawqlaw poerdoer larngae maq ghawq mawvq-a jeir. Ardee nyiq ghaq mawvq-e aqtsawr,
Nyiq mawr mawvq-e daema mawqnyoq zaq nya. Ardee nyiq ghaq mawvqmir da ma kar-awr,
Nyiq mawr mawvqmir yeevq tsu dawqghovq dov law nar-aq, Da ma kardawq nawqnae
nanrdzae maq ghae leivg-aer, Da ma kardawq hawqdzaq tigbyawr narngae,

Ghovbaq dov ghae dzer-awr yawqxe bagqteir nar lei. Ghovkmr dov ghae dzer-awr yawqxe
baqdawq juq lei. Yeevq tsu maq ghovq daeyar maq jei, Da ma maq kar zagmi maq poeq leivq-
a jeir. Tiggha zagmiq maq lov nyiqtseir, Nyiqtseir neepaw da maq maq kar-a jeir.

Yomawv lovg-aer xarma miq-iq mawvq law nar-aq, Miqza ghovtsovq maq lov dawgnan lov,
Zanrxar maq lov dawgnanq lovqg-e ma laer dur nya. Nyirnae baqtsaq huqtsov aqtsawr zaqngae,
Heeqlar bagmeeq surnae taqxeq aq laer ma. Heeqlar bagmeeq surnae xe ghae dzer lawr lavq
nar-aq, Surxe khaqjir luxe maq civq leivq nya. Sigkhoq nyorzaq nyirnae pavqtsev kaqzar,
Heeqlar sigmeeq suqnae taqpyav aq laer ma. Heeqlar sigmeeq surnae pyav ghae dzer law nar-
aq, Surpyav khagqjir lupyav magq civq leivq nya. Nyirnae arnyoer ngaqnae kanqteiq aqzar,
Heeqlar kanqmeeq surnae taq dev aq laer ma. Heeqlar kanqmeeq surnae dev ghae dzer law
lavq nar-aq, Surdev khaqjir ludev maq civq leivq nya. Nyiq gha maq ghoer law nmr nyiq savq
maq ya. Sangma maq ghoer law nmr sanqcawq maq civ-a jeir. Tsawrghoer agbaq nyiq gha
kag-anr lei ngae, Ghanrcei dawqtmr maq lov jarzaq zogngae, Maq ghawq tsawrghoer nyiq gha
tagghawq lavq laer ma. Sanqdzov agbaq nyiq dzir dzav-anr leingae, Sanqma byarghar nyiq
ovq kangngae, Maq lawr nyaerdzanr bawrma aqsanq taqlawr lavq laer ma. Yarmirkhagkhoeq
poer ma tigdzmr jawrmir, Cmqgbi kav tseir bevngae taqghawq lavq laer ma. Sanqtaw tsaevlavq
nyiq mawr yawdzmr jawrmir, Cmqbi keeq tseir taengae taqghawq lavq laer ma.

Nyiq ghaq dawgnaq lodzov agkmr cirngae, Lodzov aqgmaq lonae maq dzov,

Nyiq ghaq maeq sawr larnae dzovleir ber. Nyiq ghaq mawvq-e aqtsawr law nar-aq,

Lodzov kmr-anr zavgboeq magqlar-ar laer noeq nya. Lodzov kmr-anr zavgboeq lar law nar-aq,

Zavqdzaq agma khaqyaer kur laer taq-e ma. Nyiq gha dawqtmr marpav saeqtevq devleir ber.
Nyiq ghaq mawvq-e aqtsawr law nar-aq, Marpav tevq-anr boeqdzaq maqlar-ar laer noeq nya.
Marpav tevq-anr boeqdzaq lar law nar-aq, Boeqdzaq agma ciryawr kur laer tag-e ma.

Nyiq ghaq dawqgnaq lodzovq agkmr cir, Nyiq ghaq dawqtmr marpav saeqtevq dev nm maq
tseir, Miqzaq maq pov jovgbanr taq-awr, Lawrjir maq pov jovqlaeq taqleir ber.

Miqza lavglanr geeqxeer myavtsaev lavqduvq, Aqmanr yoghaq lavg-anr tigjawr cirngae,
Yogha lavg-anr parjae sarhaq dang-anr cir-e ma. Miqpov lar-awr yolawq dzaq laer tag-e ma.
Yogha lavglanr saerkha lavqduvq, Xarma miqzaq lavg-anr tigjawr cirngae, Miqzaq jovqdzanq
parbyav smq tor danqg-anr cir ngae, Yopov larngae miqlawq dzaq laer tag-e ma. Migpov
Tangpanq garsm aqtsmr javmir, Garsm tsmr-anr maq kev mirlawq tagpov. Yopov khagjir civq
yuv xawqnoeq zaqngae, Civyuv noeq-anr maq kev yolawq maq pov ma. Ardee nyiq ghaq
mawvq tav maq dzer, Nyiq mawr mawvq tav maq dzaeq mir-a. Aqdee nyiq ghaq mawvqmir

da ma kar-awr, Nyiq mawr mawvqmir yeevq tsu aqghovq ghovq law mir-a.

UNINAINADNGN
Aqnyir caeq-e
Or or leir! Agma maq daeq mir-anr taq ngoer.Aqda maq aer mir-anr taq ghovq. Aqma maq
daeq mir-anr ngoer nar-aq,Aqcawq aqma arbyaer kurlar-a jeir. Aqda maq aer mir-anr ghovq
nar-aq,Aqcaw aqma tsawrghovq kurlar-a jeir.Maq yuvqgkhav leir mir-anr lavqtaev taevcaw
naeqnyar.Yuvgkhav leir mir beema xekaq naeqnyar miq(li)-or.Maq yuvqbov-aer taq tur,
Yuvgbov leir sawr mirtsa lavnoeq naeqnyar miq(li)-or.Aqma hawqdzaq dzagnae lavtur,Aqda
eercoer dawrnae lavnoeq naeqnyar miq(li)-or.Aqma lavqzaq tseirnyiv aqtaev javngae,Tiglavq
nawq-anr magq taev leivq-e ma.Aqda darceer tseirnyiv agjeevq javngae,Tiqceer nawq-anr maq
jeevq leivg-e ma.Beetaeq manni eqmanr,Beebav heeni eqheeq naeqnyar miq (li)-or.
Heeqlei lavgzaq uqdu cigneer,Manrlei lavgnoer uqdu ciqgyawvq naeqnyar miq (li)-or.Zagmiq
ghag-or Miqde ghaqg-or.Aqda pyavtaeq tanrmir taeqpov bavq-e zaqyo maq nger,
Maq de dele dawvqg-awr kugbanq dele dawvqg-awr,Mirbyav lawrkhmq arka cirxaer pov-e
zaqmiq aqgbur lei.Aqda saeqtov tanrmir tovbanq bavq-e zaqyo maq nger,
Maq kar karya xavg-awr cirguq karya xavqg-awr,Cmqbi daedanq ghawqlaev darpyar pov-e
zagmiq agbur lei.Zagmiq yawjaq aqcawq ghalu-a jeir miq (li)-or.Zaqyo yawdoer aqda
geeqlanq zag-e mae jeir.Zaqmiq hugbaw sur sar-a jeir miq (li)-or,Aqma malawq hawgmr bang-
anr tsei-a jeir.Maqlawq hawqmr banqg-anr tsei nm magq tseir,Maqlawq ghawqxar dang-anr tsei-
a jeir.Zaqyo hugbaw smrmeeq zaqg-a jeir.Aqda dalawq jeigxar dang-anr tsei-a jeir.
Dalawq jeigxar dang-anr tsei nm magq tseir,Dalaw jirbev xaqghavq danqg-anr tsei-e jeir.Nyiq
pyawq tsovq-e surteir nar-ir miq (li)-or.Nyiq myav tsovq-e surbovq haw-ir miq (li)-or.
Dzardzaq maq nya oeqlanq khaeq-anr haw-ir.Myawqmr maq nya jawqsmq dae-anr haw-
ir.Matov mir-anr miglawq tovqg-ir jeir.Matov mir-anr miqlaw maq tovq leivq law nar-aq,Madaq
miqnae galar-a jeir miq (li)-or.Datov mir-anr zaqlawq tovq-ir jeir.Datov mir-anr zaglaw maq
tovq leivq law nar-aq,Dadaq zaqnae galar-a jeir miq (li)-or.

Tsawrma yawnyir mawqla maq siq,Uqghanr dzanjaq smq xaev pyur-awr siqlar mir-a.Uqghanr
dzanjaq smqgxaev lovg-aer pyur ngae, Sanqtaw myangeer taevxae maq civq leivq nya.Sanqtaw
myangeer taevxaeq civq ngae,Civgxaeq lei-awr xawqgba pyurlar nya jeir.Aqpoeq yaerbivq lei-e
kanr-anr maq dur,Yaermr lar-e tsmrjaq nmgna maq dur mir-a.Sanqma yawnyir mawrla maq
siq, Sanqtaw uqduq cevlev kawqpyar dovnan siglar mir-a.Sanqtaw uqduq cevlev kawqpyar
dovngae,Sanqtaw bugnyoer khaevqcawv maq civq leivq nya.Sanqtaw buqnyoer khaevqcawvq
civq ngae,Civqcawv lei-awr xawgbaq yoeqlar nya jeir.Agpoeq yaerbivq lei-e pavq-anr maq
dur,Yaer mrlar-e pavgxeevq nmgna maq dur mir-aMaq maw myav-anr tiglavq
mawqngae,Myav-anr jugkhoeq xedawv jawqdmr kaqlar mir-a.Maq maw ghoer-anr tiglavq
mawqngae,Ghoeryo ir-awr hmqdm maq tsoq leivg-aer,Ghoeryo hmqg-anr maq ghaq leivg-e
mir-a.Maq maw seq-anr tiglavq mawqngae,Seqga ir-awr dzardzaq maq myaer,Laryo ir-awr
dawqtmr maq tsovq mir-a.Seqyo lar-anr maq ghaq leivqngae,Pigtsanq dzag-e da ma seqdzmr
ga-aer,Pigtsan dzagkhoer da ma maq mawq,Seqdzmr agyawv gaxawq mawqlar nya jeir.Maq
maw keer-anr tiqlavq mawqngae,Keerdu xaqguq cavluv ghoeqdmr dzae-aer,Mawqlei agma
keerghovq taeq-aer mawqngae,Kawrleivq agma lavgpaer dmq-aer mawqngae,Toeqir jawqdov
maq ghaq leivq-ae mawqlar mir-a.Tiqyarkhovq-aer zaqnyiq maq jawrcoer,Tiqyarkhovqg-aer
zaqnyiq jawr ber gagqngae,Aqcaw tseirsmr ma-anr tiqghaq zaq-e nga jeir.

Tigtanrkhovq-aer bawrtsan sanqlanq maq dzov coer,

Tigtanrkhovq-aer bawrtsan sanqlanq dzov ber gaqngae,

Aqcaw tseirkanq ma-anr tiqdzanr, Tseirsmr ma-anr tigkanq zaq-e nga jeir. Tigmyaerkhovq-aer
khmgmaer lolawq maq dzov coer,Tigmyaerkhovg-aer khmqgmaer lolawq dzov ber

gaqngae,Aqcaw tseirsmrma-anr tiqsiq zaq-e nga jeir.

